
						위키문헌 ― 우리 모두의 도서관.

					

					


					
					
					이 페이지는 아직 교정을 보지 않았습니다
阿彌陁佛眞金色 相好端嚴無等倫 白毫宛轉五須彌

紺日澄淸四大海 光中化佛無數億 化菩薩衆亦無邊

四十八願度衆生 九品咸令登彼岸 以此禮讚佛功德

莊嚴法界諸有情 臨終悉願往西方 共覩彌陁成佛道

極樂世界宝池中 九品蓮花如車輪 彌陁丈六金軀立

左手當胸右手垂 綠羅衣上紅袈裟 金面眉間白玉毫

左右觀音大勢至 侍立莊嚴審諦觀 歸命聖者觀自在

身若金山簷蔔花 歸命聖者大勢至 心智光明照有緣

三聖所有功德聚 數越塵沙大若空 十方諸佛咸贊歎

塵劫不能窮少分 是故我今恭敬禮 我執念珠法界觀

虛空爲繩無不貫 平等舍■無何處 觀求西方阿彌佛

